VENDIM
Nr. 87, daté 30.12.2016

NE EMER TE REPUBLIKES
SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedja kryetar i Gjykatés Kushtetuese

Vladimir Kristo anétar i « «
Vitore Tusha anétate e « «
Gani Dizdari anétar i « «
Besnik Imeraj anétar i «“ «“
Fatos Lulo anétar 1 < «
Fatmir Hoxha anétar 1 < <

me sekretare Edmira Babaj, né datén 15.9.2016 mori né shqyrtim né seancé plenare, mbi bazé
dokumentesh, ¢éshtjen me nr. 48 Akt, qé u pérket paléve:

KERKUES: Elis Hyshmeri

SUBJEKTE TE INTERESUARA:

Zyra Qendrore e Regjistrimit t€ Pasurive té Paluajtshme;

Zyra Vendore e Regjistrimit té Pasurive t€ Paluajtshme Elbasan;

Avokatura e Shtetit.

OBJEKTT: Shfuqizimi si i papajtueshém me Kushtetutén i vendimit nr. 00-2014-3939 (462), daté
23.9.2014, té Kolegjit Administrativ t€ Gjykatés s¢ Larté.

BAZA LIGJORE: Nenet 42, 131/f dhe 134/1/g t€¢ Kushtetutés sé Republikés s¢ Shqipérisé; neni
6 1 Konventés Evropiane pér t€ Drejtat e Njeriut (KEDNJ); ligii nr. 8577, daté 10.2.2000 “Pér
organizimin dhe funksionimin e Gjykatés Kushtetuese té Republikés sé Shqipérisé”.

GJYKATA KUSHTETUESE,

pasi dégjoi relatorin e ¢éshtjes Fatmir Hoxha, shqyrtoi pretendimet e kérkuesit, qé kérkoi pranimin e
kérkesés, pretendimet e subjekteve t€ interesuara, Avokaturés sé Shtetit dhe Zyrés Vendore té
Regjistrimit t& Pasurive t€ Paluajtshme Elbasan, qé kérkuan rrézimin e kérkesés, si dhe diskutoi ¢éshtjen
né térési,

VEREN:
I

1. Kérkuesi Elis Hyshmeri ka ndértuar né fshatin Labinot-Fushé objektin dykatésh “Bar restorant
motel”, me sipérfage ndértimore 535 m” pér ¢do kat, mbi truallin me sipérfage 3000 m”. Kérkuesi ka
pretenduar se ky ndértim éshté realizuar né respektim té ligjit mbi njé truall proné publike té bleré
nga komuna Labinot-Fushé, pas pérfundimit té procedurave t€ miratimit dhe zbatimit té lejeve pér
shesh ndértimi dhe ndértimi. Me vendimin nr. 5, daté 20.6.2001, KRRT-ja e komunés Labinot Fushé
ka miratuar lejen pér shesh ndértimi pér njé kompleks turistik, té pérbéré nga njé objekt dykatésh sé
bashku me ambientet ndihmése, mbi njé sipérfage trualli proné publike prej 3000 m* e ndodhur né
territorin e juridiksionit té€ saj. Pas vendimit komuna ka shpallur ankand pér arritjen e vlerés mé té
miré pér shitjen e truallit publik prej 3000 m*. Me vendimin nr. 78, daté 26.9.2001, kérkuesi éshté
shpallur fitues i ankandit pér ¢cmimin 165 leké m”.

2. Né datén 16.11.2007, kérkuesi ka lidhur me komunén Labinot-Fushé njé kontraté pér shitjen e
truallit pér ndértim, me té cilén kjo e fundit i kalon pronésiné mbi sipérfagen e truallit prej 3000 m”>.
Kérkuesi i éshté drejtuar subjektit té interesuar ZVRPP-sé Elbasan pér regjistrimin né pronési té tij
té objektit t& ndértuar dhe sipérfagen e truallit 3000 m® Me urdhrin nr. 12, daté 6.11.2008 t&



ZVRPP-sé Elbasan i éshté propozuar kryeregjistruesit refuzimi i regjistrimit té pasurisé sé kérkuesit.
Subjekti i interesuar, ZQRPP-ja, me urdhrin nr. 1224, daté 12.11.2008, ka vendosur refuzimin e
kérkesés pér regjistrimin e objektit dhe t€ truallit me arsyetimin se kontrata e shitblerjes sé truallit
éshté lidhur né kundérshtim me ligjin nr. 7980, daté 27.7.1995 “Pér shitblerjen e trojeve” dhe se
sipérfagja e truallit nuk éshté né pronési té komunés Labinot-Fushé, si dhe as nuk ka qgené e
regjistruar né emér té késaj komune pérpara shitjes sé truallit te kérkuesi.

3. Né kéto kushte kérkuesi 1 éshté drejtuar Gjykatés sé Rrethit Gjyqésor Tirané duke paditur
subjektet e interesuara, ZQRPP-né dhe ZVRPP-né, Elbasan, me kérkesépadi me objekt anulimin e
urdhrit nr. 1224, daté 12.11.2008, nr. prot 7017/1 té kryeregjistruesit t&¢ ZQRPP-sé.

4. Gjykata e Rrethit Gjyqésor Tirané, me vendimin nr. 4617, daté 28.5.2009, ka vendosur
pranimin e kérkesépadisé, anulimin e urdhrit nr. 1224, daté 12.11.2008, nr. prot. 7017/1 &
kryeregjistruesit t&¢ ZRPP-sé Tirané, detyrimin e ZVRPP-sé Elbasan té regjistrojé objektin 2-
katésh “Bar restorant motel”, me sipérfage 535 m* pér ¢cdo kat ndértese, si dhe sipérfagen e truallit
prej 3000 m”.

5. Mbi ankimin e subjekteve té interesuara, Gjykata e Apelit Tirané, me vendimin nr. 1389, daté
9.7.2010, ka vendosur Iénien né fuqi té vendimit nr. 4617, daté 28.5.2009 té Gjykatés sé Rrethit
Gjyqgésor Tirané. Kérkuesi i éshté drejtuar Gjykatés sé Rrethit Gjyqésor Tirané me kérkesé pér
léshimin e urdhrit té ekzekutimit, e cila me vendimin nr. 3117 akti, daté 25.10.2010, ka vendosur
léshimin e urdhrit té ekzekutimit t€ vendimit nr. 4617, daté 28.5.2009, té Gijykatés sé Rrethit
Gjyqésor Tirané.

6. Mbi rekursin e Avokaturés sé Shtetit, Kolegji Administrativ i Gjykatés sé Larté, me vendimin
nr. 00-2014-3939 (462), daté 23.9.2014, ka vendosur ndryshimin e vendimit nr. 4617, daté 28.5.2009
té Gjykatés sé¢ Rrethit Gjyqésor Tirané dhe té vendimit nr. 1389, daté 9.7.2010 té Gjykatés sé¢ Apelit
Tirané si dhe rrézimin e padisé.

II

7. Kérkuesi Elis Hyshmeri i éshté drejtuar Gjykatés Kushtetuese me kérkesé duke pretenduar
shfuqizimin e vendimit nr. 00-2014-3939 (462), daté 23.9.2014 té¢ Kolegjit Administrativ t€ Gjykatés
s¢ Larté duke argumentuar si vijon:

7.1 Kolegji Administrativ i Gjykatés sé Larté ka cenuar parimin e gjykimit nga njé gjykaté e
caktuar me ligj. Kolegji ka shqyrtuar ¢éshtjen né themel, duke rivlerésuar provat e marra nga gjykatat
dhe duke vendosur né kundérshtim me to.

7.2 Kolegji ka cenuar parimin e sigurisé juridike pasi duke vendosur rrézimin e kérkesépadisé ka
cenuar pronésiné e fituar me vendim té formés sé preré. Gjykata e Rrethit Gjyqésor Tirané me
vendimin nr. 3117 akti, daté 25.10.2010, ka vendosur léshimin e urdhrit té ekzekutimit té vendimit
nr. 4617, daté 28.5.2009 té Gjykatés sé Rrethit Gjyqésor Tirané.

8. Subjekti i interesuar, Avokatura e Shtetit, ka paraqitur prapésime me shkrim duke
argumentuar si vijon:

8.1 Pretendimi i kérkuesit pér cenimin e parimit t€ gjykimit nga njé gjykaté e caktuar me ligj éshté
1 pabazuar. Gjykata e Larté ka vepruar né bazé té ligjit, duke shqyrtuar dhe analizuar ¢éshtjen né
drejtim té kontrollit té ligjshmérisé dhe bazueshmérisé sé vendimeve té ankimuara. Kolegji
Administrativ me té drejté ka konkluduar se kontrata e shitblerjes sé truallit éshté njé veprim
absolutisht 1 pavlefshém, pavlefshméri t€ cilén gjykata e konstaton kryesisht né ¢do fazé té gjykimit.

8.2 Pretendimi i kérkuesit pér cenimin e parimit té sigurisé juridike pér shkak té ekzekutimit té
vendimit t€ Gjykatés sé Apelit, nuk éshté ngritur né nivel kushtetues. Gjykata e Larté ka vepruar né
pérputhje me kompetencat e saj dhe kérkuesi nuk ka paragitur asnjé argument pér té provuar
cenimin e sé€ drejtés pér njé proces té rregullt ligjor.



8.3 Pretendimi pér zbatimin dhe interpretimin e gabuar té ligjit nuk hyn né juridiksionin
kushtetues, pasi kontrolli kushtetues éshté i1 kufizuar vetém né funksion té mbrojtjes sé té drejtave
kushtetuese té individit pér njé proces té rregull ligjor.

9. Subjekti i interesuar, ZQRPP-ja, nuk ka paraqitur prapésime me shkrim.

10. Subjekti i interesuar, ZVRPP-ja, Elbasan, ka paraqitur prapésime me shkrim duke
argumentuar si vijon:

10.1 ZVRPP-ja, Elbasan ka vendosur refuzimin e regjistrimit té€ kontratés pér shitjen e truallit pér
ndértim té lidhur né datén 16.11.2007 midis kérkuesit dhe komunés Labinot-Fushé. Kontrata e
lidhur vjen né kundérshtim me ligjin nr. 7980, daté 27.7.1995 “Pér shitblerjen e trojeve”, né té cilin
pércaktohen rastet e shitjes sé trojeve, qé jané: ndértimi i banesave me géllim lirimin e banesave té
ish-pronaréve, ndértimi i banesave nga Enti 1 Banesave pér té pastrehét apo persona té tjeré, si dhe
me vendim té Késhillit t&¢ Ministrave pér investime. Né rastin konkret leja e ndértimit éshté dhéné
pér ndértimin e objektit “Bar restorant motel”.

10.2 Komuna Labinot-Fushé e ka shitur pronén duke mos qené pronare e saj. Kontrata e lidhur
éshté né kundérshtim me nenin 195 t€ Kodit Civil dhe nuk pérbén titull pronésie té€ detyrueshém pér
regjistrim, sepse bie né kundérshtim me ligjin nr. 7843, daté 13.7.1994 “Pér regjistrimin e pasurive té
paluajtshme”.

10.3 Miratimi i listés pérfundimtare té€ pronave, pyjeve dhe kullotave qé jané transferuar né
pronési té geverisjes vendore éshté béré né vitin 2008, ndérsa kontrata e shitjes éshté lidhur né datén
16.11.2007. Né nenin 18 t€ ligjit nr. 8744, daté 22.2.2001 “Pér transferimin e pronave té paluajtshme
publike té shtetit né njésité e geverisjes vendore” pércaktohet se té gjitha pronat, té cilat u kalohen
né pronési njésive té€ qgeverisjes vendore sipas kétij ligji, do té regjistrohen né zyrat e regjistrimit té
pasurive t€ paluajtshme, me pronar njésiné pérkatése té geverisjes vendore, né pérputhje me aktet
ligiore dhe nénligjore pér procedurat e regjistrimit té pasurive té paluajtshme. Po késhtu do té
regjistrohen né kartelén e pasurisé sé paluajtshme edhe kushtet dhe kufizimet e vendosura sipas kétij
ligji.

ITI
Vlerésimi i Gjykatés Kushtetuese

A. Pér legjitimimin e kérkuesit

11. Gjykata Kushtetuese (Gjykata) vleréson se kérkuesi legjitimohet ratione personae, pasi
parashikohet si subjekt nga neni 134/1/g i Kushtetutés sé¢ Republikés sé¢ Shqipérisé, si dhe ratione
temporis, pasi kérkesa éshté paraqitur brenda afatit 2-vjecar t€ parashikuar nga neni 30/2 i ligjit nr.
8577, daté 10.2.2000 “Pér organizimin dhe funksionimin e Gjykatés Kushtetuese té Republikés sé
Shqipérisé.

12. Né lidhje me legjitimimin ratione materiae, Gjykata né vijim ka marré né shqyrtim pretendimet e
kérkuesit, té cilat prima facie lidhen me té drejtén kushtetuese pér njé proces té rregullt ligjor.

B. Peér cenimin e parimit 1€ gykimit nga njé gjykaté e caktuar me lig/

13. Kérkuesi ka pretenduar se Kolegji Administrativ i Gjykatés sé¢ Larté ka cenuar parimin e
gjykimit nga njé gjykaté e caktuar me ligj. Sipas kérkuesit, Kolegji ka shqyrtuar ¢é€shtjen né themel,
duke rivlerésuar provat e marra nga gjykatat dhe duke vendosur né kundérshtim me to.

14. Gjykata ka vlerésuar se njé nga elementet e procesit t€ rregullt ligjor, sipas nenit 42 té
Kushtetutés dhe nenit 6 t¢ KEDN]J-sé, éshté dhe shqyrtimi i ¢éshtjes nga njé gjykaté e caktuar me
ligi. Ky element karakterizohet, né kuptimin material, nga funksioni gjyqésor, qé ka té€ béjé me
zgjidhjen e ¢éshtjeve nga organe té ngarkuara me ligj pér té dhéné drejtési. Pérveg kétij kushti, kéto
organe duhet t€ shqyrtojné dhe té vendosin pér ¢éshtje qé jané né kompetencé té tyre gjaté njé
procesi té zhvilluar mbi njé proceduré ligjérisht té pércaktuar dhe né pajtim me rendin juridik. E
drejta e ¢do pale pér t'u dégjuar né seancé pérpara njé gjykate kompetente dhe té caktuar me lig]



nénkupton qé gjykata té keté juridiksion pér té gjykuar ¢éshtjen dhe qé kompetenca pér té vendosur
pér té t’i jeté njohur népérmijet ligjit (shih vendimet nr. 40, daté 25.6.2015; nr. 2, daté 22.1.2014; nr. 27,
daté 24.6.2013 t¢ Gjykatés Kushtetuese).

15. Kolegji Administrativ i Gjykatés sé Larté vepron né bazé t€ ligjit nr. 49/2012 “Pér
organizimin dhe funksionimin e gjykatave administrative dhe gjykimin e mosmarréveshjeve
administrative”. Né nenin 58 té kétij ligji parashikohet se mund té béhet rekurs né vetém kur: a) ligji
material nuk éshté respektuar, éshté interpretuar ose zbatuar keq apo vendimi i dhéné éshté né
kundérshtim me njé vendim té Kolegjit Administrativ t€ Gjykatés sé Larté ose té Kolegjeve té
Bashkuara té Gjykatés sé Larté; b) ka shkelje té rénda té normave procedurale, me pasojé
pavlefshmériné e vendimit apo té procedurés sé gjykimit; c) ka shkelje té rénda procedurale, té cilat
kané ndikuar dukshém né dhénien e vendimit. Né nenin 63 té ligjit nr. 49/2012 “Pér organizimin
dhe funksionimin e gjykatave administrative dhe gjykimin e mosmarréveshjeve administrative”, né
pikén “dh” éshté parashikuar se Kolegji Administrativ i Gjykatés sé¢ Larté, pasi shqyrton ¢éshtjen né
dhomé késhillimi ose né seancé gjygésore, vendos ndryshimin e vendimeve té shkallés sé¢ paré dhe té
apelit.

16. Né ushtrimin e funksionit t€ saj si gjykaté e ligjit, Gjykata e Larté mund t€ vendosé pér
themelin e ¢éshtjes vetém nése mosmarréveshja mund té zgjidhet né bazé té t€ njéjtave fakte e prova
té vlerésuara nga gjyqtari i faktit dhe qé pérbéjné bazén e vendimit né té cilin éshté béré njé
interpretim 1 gabuar i ligjit. Kontrolli i saj duhet té fokusohet vetém né drejtim té ligjshmérisé dhe
bazueshmérisé s¢ vendimeve té ankimuara, pra mbi ményrén e zbatimit té ligjit nga gjykatat mé té
uléta. Gjykata e Larté nuk mund té anashkalojé apo té léré pa vleré prova qé jané shqyrtuar dhe
vlerésuar nga gjykatat e faktit, si dhe nuk mund té pranojé prova té cilat nuk jané administruar gjaté
gjykimit né fakt. Gjykata Kushtetuese thekson se kusht pér dhénien e njé vendimi pér themelin e
¢éshtjes nga Gjykata e Larté, né kuptim té nenit 485 té KPC-sé, éshté qé jo vetém té mos nevojitet
administrimi 1 provave té reja, por edhe provat e administruara té jené shqyrtuar dhe vlerésuar né
ményré té mjaftueshme nga gjyqtari i faktit (shib vendimin nr. 27, daté 24.6.2013 t¢ Gjykatés Kushtetuese).
Sipas jurisprudencés kushtetuese procesi nuk konsiderohet i parregullt, né kuptim té nenit 42 té
Kushtetutés, kur Kolegji i Gjykatés sé Larté, mbi té njéjtat prova e fakte t€ vlerésuara né gjykimet e
méparshme, vendos t€ prishé vendimet dhe ta zgjidhé veté ¢éshtjen, pér shkak té zbatimit té gabuar
té ligjit (shzh vendimet nr. 27, daté 24.6.2013; nr. 7, daté 9.3.2009 té Gjykatés Kushtetuese).

17. Né ¢éshtjen né shqyrtim, Gjykata e Rrethit Gjygésor Tirané né pérfundim té gjykimit ka
vendosur pranimin e padisé€, duke arsyetuar midis té tjerave se “duke pasur parasysh objektin e padisé gé
éshte ligishméria e njé akti administrativ, né analizén e fakteve dhe até ligiore 1¢ konfliktit objekt gjykimi, do t'i
pérmbabet vetém aktit administrativ objekt gjykimi, arsyetimin e kétij akti, qéllimit dhe referencave ligiore 1 tij, duke
mos véné né diskutim pretendimet qé kapérceiné aktin dhe nuk kané gené objekt i shqyrtimit gjygésor”. Ky vendim
éshté 1éné né fuqi nga Gjykata e Apelit Tirané, e cila né vijim té arsyetimit €shté shprehur se “uése ka
pretendime né lidhje me ményrén e pajisjes sé palés paditése me leje ndértini, leje shfrytézimi apo nése kontrata e
shitblerjes éshté realiznar né kundérshtim me ligiin, dubet patietér t¢ mbrobet me njé kundérpadi ose padi & re duke i
konsidernar veprimet relativisht t¢ pavlefshme apo absolutisht 1¢ pavlefshme sipas Kodit Civil, por kurrsesi né formén
¢ prapésimeve”.

18. Gjykata konstaton se Kolegji Administrativ i Gjykatés sé Larté, né pérfundim té gjykimit, pasi
ka rivlerésuar provat e administruara nga gjykatat mé té uléta ka vendosur ndryshimin e vendimit nr.
4617, daté 28.5.2009 té Gjykatés sé Rrethit Gjyqésor Tirané dhe té vendimit nr. 1389, daté 9.7.2010
t€ Gjykatés s¢ Apelit Tirané si dhe rrézimin e padisé.

19. Kolegji Administrativ i Gjykatés sé Larté né vendimin e tij ka marré né shqyrtim kontratén e
lidhur mes komunés Labinot-Fushé dhe kérkuesit, duke e vlerésuar até si njé veprim juridik
absolutisht té pavlefshém, qé nuk sjell asnjé pasojé juridike té déshiruar prej paléve. Sipas Kolegjit
Administrativ t€ Gjykatés s¢ Larté pérfundimet e arritura nga gjykatat mé té uléta jané té pabazuara



né ligj, pasi pér zgjidhjen e drejté té ¢éshtjes ato duhet té mbanin parasysh dispozitat me karakter
rregullator mbi vlefshmériné e veprimit juridik civil té€ shitjes sé sendeve té paluajtshme,
kompetencat e njésive té qeverisjes vendore dhe mbi fushén e urbanistikés dhe ndértimeve.

20. Nisur nga ky arsyetim, Gjykata véren se Kolegji Administrativ i Gjykatés sé¢ Larté ka arritur né
konkluzion té ndryshém nga Gijykata e Rrethit Gjyqésor Tirané dhe Gjykata e Apelit Tirané, duke
konstatuar kryesisht pavlefshmériné e kontratés sé shitjes sé datés 16.11.2007 lidhur mes komunés
Labinot-Fushé dhe kérkuesit.

21. Gjykata vleréson se Gjykata e Larté nuk mund té konkludojé kryesisht nése éshté vértetuar
apo jo njé fakt i caktuar, konkretisht nése kontrata e shitjes éshté lidhur né zbatim té ligjit apo jo,
ndérkohé qé nga pérmbajtja e vendimeve té Gjykatés sé Rrethit Gjyqgésor Tirané dhe Gjykatés sé
Apelit Tirané rezulton se kéto gjykata nuk kané shqyrtuar vlefshmériné e kontratés sé shitjes.

22. Gjykata vleréson se nése Gjykata e Larté arrin né pérfundimin se provat e administruara nuk
jané t€ mjaftueshme pér arritjen e njé konkluzioni apo se nevojitet kryerja e vlerésimeve té
métejshme té tyre, ajo nuk mund té marré kompetencat e gjykatés té faktit, por duhet ta kthejé
¢éshtjen pér rishqyrtim me géllim plotésimin e kétyre t€ metave té vendimit (shzh vendimet nr. 40, daté
25.6.2015; nr. 27, daté 24.6.2013; nr. 7, daté 9.3.2009 t& Gjykatés Kushtetnese). Nése Kolegji
Administrativ ka arritur né njé pérfundim té ndryshém nga gjykatat mé té uléta, atéheré ai duhet ti
prishé té dyja vendimet gjyqésore dhe ta kthejé pér rigjykim ¢éshtjen, sipas nenit 63 té ligjit nr.
49/2012. Ai né asnjé rast nuk mund ta zgjidhé veté ¢éshtjen né themel, duke tivlerésuar ndryshe
faktet dhe provat e marra gjaté gjykimit nga Gjykata e Rrethit Gjyqgésor Tirané dhe Gjykata e Apelit
Tirané. Njé veprim i tillé bie ndesh me parimin e gjykatés sé caktuar me ligj té€ zhvilluar nga Gjykata
Kushtetuese né jurisprudencén e saj (shih vendimin nr. 36, daté 30.6.2014 té Gjykatés Kushtetuese).

23. Bazuar né standardet e mésipérme kushtetuese, Gjykata vleréson se né ¢éshtjen konkrete
Kolegji Administrativ 1 Gjykatés sé Larté ka tejkaluar kompetencat ligjore, duke cenuar parimin e
gjykimit nga njé gjykaté e caktuar me ligj, si element i s€ drejtés pér njé proces té rregullt ligjor. Pér
rrjedhojé, pretendimi i kérkuesit éshté i bazuar dhe duhet pranuar.

C. Peér pretendimin e cenimit 1¢ parimit ¢ signrisé juridike

24. Kérkuesi ka pretenduar se Kolegji Administrativ i Gjykatés sé Larté ka cenuar parimin e
siguris€ juridike, pasi duke rrézuar kérkesépadiné ka cenuar té drejtén e pronésisé té fituar me
vendim té€ formés sé preré. Sipas tij né harmoni mé parimin e sigurisé juridike, ligji procedural civil
pengon dhénien e ¢do vendimi té ri mbi até qé éshté gjykuar. Gjykata e Lart€é nuk mund té
konkludojé a priori nése éshté vértetuar apo jo njé fakt i caktuar duke vendosur né kundérshtim me
até q¢ kané vendosur gjykatat mé té uléta.

25. Né jurisprudencén e saj Gjykata éshté shprehur se né harmoni me parimin e sigurisé juridike,
ligji procedural civil ka sanksionuar edhe parimin e gjésé sé gjykuar (res judicata), parim i cili pengon
dhénien e ¢do vendimi té ri mbi até qé éshté gjykuar. Cenimi i parimit té gjésé s¢ gjykuar do té conte
né cenim t€ veté sigurisé juridike. Siguria juridike nénkupton, ndérmjet t€ tjerash, garantimin e
besueshmérisé sé individit te shteti, institucionet e tij dhe tek aktet qé ato nxjerrin. Ndérsa, né rastin
e vendimeve gjyqésore té formés sé preré, siguria juridike nénkupton qé kur gjykata ka vendosur
pérfundimisht pér njé ¢éshtje, vendimi i saj nuk mund té vihet né diskutim (shzh vendimet nr. 24, daté
12.11.2008 dhe nr. 23, daté 8.6.2007 té Gjykatés Kushtetuese).

26. Né ¢éshtjen né shqyrtim, Gjykata e Apelit Tirané, me vendimin nr. 1389, daté 9.7.2010, ka
vendosur lénien né fuqi t€ vendimit nr. 4617, daté 28.5.2009 té Gjykatés sé Rrethit Gjyqgésor Tirané.
Kundér kétij vendimi ka ushtruar rekurs Avokatura e Shtetit dhe Kolegji Administrativ i Gjykatés sé
Larté, me vendimin nr. 00-2014-3939 (462), daté 23.9.2014, ka vendosur ndryshimin e vendimit nr.
4617, daté 28.5.2009 té Gjykatés sé Rrethit Gjyqésor Tirané dhe té vendimit nr. 1389, daté 9.7.2010
t€ Gjykatés sé Apelit si dhe rrézimin e padisé.

27. Pas vendimit t€ Gjykatés sé Apelit Tirané, kérkuesi i éshté drejtuar Gjykatés sé Rrethit



Gjygésor pér 1éshimin e urdhrit té ekzekutimit, e cila, me vendimin nr. 3117 akti, daté 25.10.2010, ka
vendosur léshimin e urdhrit té ekzekutimit té vendimit nr. 4617, daté 28.5.2009 té Gjykatés sé
Rrethit Gjyqésor Tirané. Sipas kérkuesit, vendimi i Gjykatés sé Rrethit Gjyqésor Tirané ka marré
formé té preré e si rrjedhim gjykimi i ¢éshtjes pérbén gjé té€ gjykuar. Gjithashtu, né parashtrimet
shtesé kérkuesi ka paraqitur njé vértetim hipotekor té léshuar né datén 11.4.20106, sipas té cilit
rezulton se né regjistrat hipotekor nr. 42-22, daté 26.10.2015 figuron e regjistruar emér té kérkuesit
njé sipérfage 535 m” dhe njé ndértesé dykatéshe, bar restorant motel, pa truallin. Né vértetimin
hipotekor regjistruesi ka komentuar se regjistrimi éshté béré sipas vendimit nr. 4617, daté 28.5.2009,
rezervuar me vendimin nr. 00-2014-3939 (462), daté 23.9.2014 té Kolegjit Administrativ t€ Gjykatés
sé Larté.

28. Né nenin 451 té¢ KPC-sé parashikohen rastet kur vendimi merr formé té preré, té cilat jané
kur ndaj tij nuk béhet ankim; nuk éshté béré ankim brenda afateve té parashikuara nga ligji ose kur
ankesa éshté térhequr; ankesa e paraqitur nuk éshté pranuar; vendimi i gjykatés éshté 1éné né fuqi,
ndryshuar ose pushuar gjykimi né shkallé té dyté.

29. NEé rastin konkret ndaj vendimit t€ Gjykatés s¢ Apelit Tirané éshté ushtruar rekurs, si rrjedhim
¢éshtja éshté shqyrtuar nga Gjykata e Larté sipas kérkesave procedurale. Né kété rast nuk jemi para gjésé
s¢ gjykuar, sikurse pretendohet, por né t€ njéjtin proces gjykimi dhe gjykimi konsiderohet i pérfunduar
kur merr vendim Gjykata e Larté, sikurse €shté rasti konkret. Kolegji Administrativ 1 Gjykatés s¢ Larté ka
vendosur ndryshimin e vendimit té Gjykatés sé Rrethit Gjyqésor Tirané e t€ Gjykatés sé¢ Apelit Tirané si
dhe rrézimin e padis€. Bazuar né shkronjén “a” t€ nenit 510 t€ Kodit t€¢ Procedurés Civile vendimi civil i
Gjykatés sé Rrethit Gjyqésor Tirané nuk pérbén mé titull ekzekutiv, pasi duke u vendosur rrézimi i
padisé, nuk pérmban detyrim pér t'u ekzekutuar.

30. Duke vlerésuar pretendimin e kérkuesit, bazuar né standardet e mésipérme, Gjykata arrin né
pérfundimin se argumentet e kérkuesit pér cenimin e parimit t€ sigurisé juridike né lidhje me té drejtén e
pronésisé sé¢ fituar nuk jané ngritur né nivel kushtetues.

31. Né pérfundim, Gjykata Kushtetuese vleréson se né ¢é€shtjen né shqyrtim éshté cenuar parimi i
gjykimit nga njé gjykaté e caktuar me ligj, si element i sé drejtés pér njé proces té€ rregullt ligjor, né kuptim
t€ nenit 42 té Kushtetutés.

PER KETO ARSYE,

Gijykata Kushtetuese e Republikés sé Shqipérisé, né mbéshtetje té nenit 131/f dhe nenit 134/1/g &
Kushtetutés, si dhe t€ neneve 72 e vijues t€ ligjit nr. 8577, daté 10.2.2000 “Pér organizimin dhe
funksionimin e Gjykatés Kushtetuese t€ Republikés sé Shqipérisé”, me shumicé votash,

VENDOSI:

- Pranimin e kérkesés.

- Shfuqizimin si té€ papajtueshém me Kushtetutén e Republikés sé Shqipérisé t€ vendimit nr. 00-2014-
3939 (462), daté 23.9.2014 t€ Kolegjit Administrativ t€ Gjykatés s¢ Larté.

- Dérgimin e ¢éshtjes pér rishqyrtim né Gjykatén e Larté.

Ky vendim éshté pérfundimtar, i formés sé preré dhe hyn né fuqi ditén e botimit né Fletoren Zyrtare.

Anétaré pro: Bashkim Dedja (kryetar), Vladimir Kristo, Besnik Imeraj, Gani Dizdari, Fatmir
Hoxha, Fatos Lulo
Anétaré kundér: Vitore Tusha

MENDIM PAKICE

1. Né c¢éshtjen me kérkues Elis Hyshmeri ndaj té njéjtin gqéndrim me shumicén né lidhje me
standardin e sigurisé juridike, ndérkohé jam kundér géndrimit t€ mbajtur prej saj lidhur me pretendimin e



kérkuesit pér cenimin e parimit t€ gjykatés sé caktuar me ligj pér arsyet né vijim:

2. Né kérkesén e tij, mes t€ tjerash, kérkuesi ka pretenduar se Kolegji Administrativ i Gjykatés sé Larté
ka cenuar parimin e gjykimit nga njé gjykaté e caktuar me ligj, pasi ka shqyrtuar ¢éshtjen né themel, duke
rivlerésuar provat e marra nga gjykatat dhe duke vendosur né kundérshtim me to.

3. Shumica e ka vlerésuar té€ bazuar pretendimin e mésipérm, duke arsyetuar: “Kolegi Administratiy i
Gyykatés s¢ Larté né vendimin e tij ka marré né shqyrtim kontratén e lidbur mes komunés Labinot-Fushé dbe kérkuesit,
dufke e vlerésuar até si njé veprin juridik absolutisht 1€ pavlefshém, qé nuk sjell asnjé pasojé juridike 1 déshiruar prej paléve.
Sipas Kolegiit Admunistrativ & Gyykatés sé Larté pérfundimet e arritura nga gjykatat mé ¢ nléta jané té pabazuara né lig,
pasi pér gidbjen e dregté 1€ ¢éshtjes ato dubet 1& mbanin parasysh dispozitat me karakter rregullator mbi vlefshmériné e
veprimit juridik civil ¢ shitjes s¢ sendeve 1¢ paluajtshme, kompetencat e njésive t¢ qeverisjes vendore dhe mbi fushén e
urbanistikés dhe ndértimeve... Kolegii Administrativ i Gjykatés sé Larté ka arritur né konkluzion % ndyyshém nga
Gyykata e Rrethit Gpygésor Tirané dbe Gjykata e Apelit Tirané, duke konstatuar kryesisht paviefshmériné e kontratés sé
shitjes s¢ datés 16.11.2007 lidhur mes komunés Labinot-Fushé dhe kérkuesit...Gpykata e Larté nuk mund 1¢ konkludeé
kryesisht nése éshté vértetnar apo jo njé fakt i caktuar, konkretisht nése kontrata e shitjes éshté lidbur né 3batim 1 ligiit apo

Jo, ndérkohé gé nga pérmbajtia e vendimeve té Gyykatés sé Rrethit Gjygésor Tirané dbe Gykatés sé Apelit Tirané rezulton
Se kéto giykata nuk kané shqyriuar viefshmériné e kontratés sé shifjes”.

4. Pér t€ arritur né pérfundimin e mésipérm shumica éshté bazuar né jurisprudencé kushtetuese
tashmé t€ konsoliduar, sipas sé cilés njé nga elementet e procesit té rregullt ligjor, sipas nenit 42 t&
Kushtetutés dhe nenit 6 t&¢ KEDN]-sé, éshté dhe shqyrtimi 1 ¢éshtjes nga njé gjykaté e caktuar me ligj. Ky
element karakterizohet, né kuptimin material, nga funksioni gjygésor, qé ka té béjé me zgjidhjen e
¢éshtjeve nga organe té ngarkuara me ligj pér t€ dhéné drejtési. Pérveg kétij kushti, kéto organe duhet té
shqyrtojné dhe t€ vendosin pér ¢éshtje qé jané né kompetencé té tyre gjaté njé procesi t€ zhvilluar mbi
njé proceduré ligjérisht t€ pércaktuar dhe né pajtim me rendin juridik. E drejta e ¢do pale pér t'u dégjuar
né seancé pérpara njé gjykate kompetente dhe t€é caktuar me ligi nénkupton qé gjykata té keté juridiksion
pér té gjykuar ¢éshtjen dhe qé kompetenca pér t€ vendosur pér té ti jeté njohur népérmijet ligjit (shzb
vendimet nr. 40, daté 25.6.2015; nr. 2, daté 22.1.2014; nr. 27, daté 24.6.2013 1 Gjykatés Kushtetnese). Né
ushtrimin e funksionit t€ saj si gjykaté e ligjit, Gjykata e Larté mund t€ vendosé pér themelin e ¢éshtjes
vetém nése mosmarréveshja mund t€ zgjidhet né bazé t€ t€ njéjtave fakte e prova té vlerésuara nga
Kontrolli i saj duhet té fokusohet vetém né drejtim t€ ligjshmérisé dhe bazueshmérisé sé vendimeve té
ankimuara, pra mbi ményrén e zbatimit t€ ligjit nga gjykatat mé té uléta. Gjykata e Larté nuk mund té
anashkalojé apo t€ 1éré pa vleré prova gé jané shqyrtuar dhe vlerésuar nga gjykatat e faktit, si dhe nuk
mund t€ pranojé prova t€ cilat nuk jané administruar gjaté gjykimit né fakt. Gjykata Kushtetuese thekson
se kusht pér dhénien e njé vendimi pér themelin e ¢éshtjes nga Gjykata e Larté, né kuptim t€ nenit 485 té
KPC-sé, éshté¢ gé jo vetém t€ mos nevojitet administrimi i provave t€ reja, por edhe provat e
administruara t€ jené shqyrtuar dhe vlerésuar né ményré t€ mjaftueshme nga gjyqtari i faktit (shib vendimin
nr. 27, daté 24.6.2013 & Gjykatés Kushtetuese). Sipas jurisprudencés kushtetuese procesi nuk konsiderohet i
parregullt, né kuptim té nenit 42 t¢ Kushtetutés, kur Kolegji i Gjykatés s¢ Larté, mbi t€ njéjtat prova e
fakte t€ vlerésuara né gjykimet e méparshme, vendos té prishé vendimet dhe ta zgjidhé veté ¢éshtjen, pér
shkak té zbatimit t€ gabuar t€ ligjit (shib vendimet nr. 27, daté 24.6.2013; nr. 7, daté 9.3.2009 & Gpykatés
Kushtetuese).

5. Duke e vlerésuar vendimin e Kolegjit Administrativ nén dritén e standardit t€ mésipérm, mendoj se
argumentet mbi t€ cilat ai ka bazuar vendimmartjes jané lidhur ngushtésisht me pérmbushjen efektive té
funksionit t¢ saj si gjykaté e ligjit. Konkretisht, Kolegji Administrativ né vendim arsyeton se “#eférsini i i
truallit prej 3000 #i° nga kommuna Labinot Fushé tek Elis Hyshmeri éshté realizuar pas hyrjes né fuqi # ligit nr.
8744/2001 dhe pérpara nxgerrjes sé¢ vendimit nr. 688/ 2008 & Késhillit t& Ministrave qé pércaktonte listén e pronave &
transferuara né pronési dhe pérdorim pér komunén Labinot Fushé”. Po ashtu, Kolegi shprebet se “Siknrse rezulton nga
dokumenti “kontraté pér shitjen vendasve 1 truallit pér ndértim”, komuna Labinot Fushé i ka shitur blerésit Elis



Hyshmeri truallin prej 3000 nr'. Kontrata éshté hartnar nga veté palét kontrakitore dhe éshté nénshkruar nga # dyja palet.
INJé noter publike ka vértetnar nénshkrimet e paléve né kontraté. Pra, éshté e qarté qé nuk kemi 1é béjmé me njé akt
noterial pér tetérsimin e sendit, sikurse e kérkon né ményré urdhéruese dispogita e nenit 83 1& Kodit Civil”.

6. N¢é véshtrim t€ sa mé sipér, mendoj se Kolegji Administrativ duke analizuar elementet formale té
kontratés ka vepruar brenda kompetencave ligjore, ¢ka té ¢con né pérfundimin se procesi i zhvilluar né
Gjykatén e Larté nuk ngre dyshime pér cenimin e parimit t€ gjykatés sé caktuar me ligj.

7. Pér sa mé sipér, vlerésoj se kérkesa e paraqitur nga kérkuesi Elis Hyshmeri éshté e pabazuar dhe ajo
duhej t€ ishte rrézuar nga shumica.

Anétare: Vitore Tusha



